
Бугунги
сонда 
ўқинг:

Мактабгача таълим Партиялар ҳаётидан

Жараён

Имконият
Жорий йил 27 январда давла

тимиз раҳбари бошчилигида бўлиб 
ўтган видеоселектор йиғилишида 
ёшларни иш билан таъминлаш 
ҳамда деҳқончилик билан шуғулла
нишлари учун уларга ер майдонла
ри ажратиш масалаларига алоҳида 
эътибор қаратилди. Шунингдек, тад
биркорлик фаолияти билан шуғул
ланишни хоҳловчиларга минитехно
логия ва замонавий жиҳозлар сотиб 
олиш учун керакли субсидия ва 
кредитлар олишда барча тўсиқлар
ни бартараф этишга қаратилган ма
салалар ечимини топиш мутасадди 
раҳбарларга юклатилди.

Айтиш жоизки, вилоятимизда 
ҳам ёшларга ер ажратиш масаласига жиддий кири
шилган. Бундай ғамхўрлик интилувчан, “ишлайман”, 
деган йигит-қизларга қўл келаяпти. Жумладан, бир

гина Тошкент туманида аграр соҳада фаолият юри
тиш, деҳқончилик билан шуғулланиш ниятида юрган 
ёшларнинг сони 200 дан ошиб кетди. “Чувалачи”, “Кўк

терак”, “Масалбой”, “Гулистон”, “Шоштепа” ва бошқа 
ҳудудларда истиқомат қилувчи ёшларнинг ташаб
буси буни исботлаб турибди.

Мамлакатимизда аҳоли бандлигини таъминлаш, 
ёшларни тадбиркорликка жалб этиш, уларга имти-

ёзли кредитлар ажратишга қаратилган кенг кўламли 
ишлар амалга оширилмоқда. Шу мақсадда йи-

гит-қизларни касбга ўқитиш, замонавий би-
лим ва кўникмаларга эга бўлиш лари 

учун керакли шароитларни яратиш 
мақсадида кўплаб дас турлар 

ҳаётга татбиқ этилмоқда.

– Боғчамизда кичкинтой
лар учун барча қулайликлар 
яратилган, – дейди муас
саса мудираси Баҳринисо 
Бигметова. – Ходимлари
мизнинг 8 нафари олий, 

2 нафари тугалланмаган 
олий, қолганлари ўрта мах
сус маълумотли. Боғча
мизда инглиз тили тўгарак-
лари фаолияти ҳам йўлга 
қўйилган бўлиб, малакали 

педагоглар болажонларга 
хориж тилидан илк сабоқни 
беришмоқда.

Аброр ЭСОНОВ
олган сурат

" Умид" 
Чирчиқ шаҳридаги 

9-сонли мактабгача 
таълим муассасаси “Умид” 
маҳалласи ҳудудида жойлаш-
ган. Мазкур даргоҳда қа-
рийб 200 нафар бола таъ-
лим-тарбия олади.

Унга кўра, ҳокимлик, ви
лоятдаги мутасадди ташки
лотларнинг раҳбар ва масъул 
ходимлари ҳар бир маҳалла 
кесимида “Ишчи гуруҳлари”га 
бириктирилди.

Тумандаги “Даштобод” 
маҳалла фуқаролар йиғини
да “Обод қишлоқ” дастури 
доирасида ободонлаштириш, 
кўкаламзорлаштириш ишлари 
бошлаб юборилди. Аҳолини 
қийнаб келаётган муаммолар
ни ўрганиш мақсадида турли 

мутасадди ташкилотлар ва
киллари уйма-уй юриб, фуқа
ролар билан суҳбатлашди. 
Уларнинг яшаш шароитлари
ни тубдан яхшилаш, турмуш 
тарзини ўзгартириш бўйича 
камчиликлар аниқланиб, му
аммолар жойида бартараф 
этилмоқда.

Ана шундай хайрли ишлар
га шерик ва елкадош бўлиш 
мақсадида Давлат хизматлари 
агентлиги вилоят бошқармаси 
ҳамда туман Давлат хизмат
лари маркази ходимлари ҳам 
халқ хизматига “лаббай” деб 
“Даштобод”га махсус мобиль 
хизмат автобуси билан етиб 
келишди.

– Вилоятда давлат хизмат
лари кўрсатиш бўйича аҳоли 
билан ишлашнинг маҳалла
бай тизимини ташкил этдик, 
– дейди бошқарма бошлиғи 
ўринбосари Давронбек Рав

шанбеков. – Ушбу тизимнинг 
афзаллик лари шундаки, энди 
ҳар бир маҳаллага ходимла
римиз билан бориб, у ерда 
тадбиркорлик муҳити билан 
танишиш ва аҳоли бандлигини 
ошириш мақсадида тадбир
корлик қилиш истагида бўлган 
фуқароларни давлат рўйхати
дан ўтказаяпмиз. Шунингдек, 
“Фуқароларни жамғариб бо
риладиган пенсия таъмино
ти тизимига ҳисобга олиш”, 
“Жисмоний шахсларга СТИР 

олиш”, “Кадастр па
спортини шаклланти
риш” ва “Кўчмас мулк 
объектларига бўлган 
ҳуқуқларни давлат 
рўйхатидан ўтказишга 
ариза юбориш” каби 
давлат хизматларини 
сайёр тартибда, уйла
рига борган ҳолда кўр
сатаяпмиз. Қолаверса, 
давлат хизматларидан 

фойдаланишда анъанавий 
усуллар ўрнига, онлайн хиз
матлардан фойдаланиш бўйи
ча ҳам тарғибот ишлари олиб 
борилмоқда.

Шу куни марказ ходим
ларининг бир қисми уйма-уй 
юриб, фуқаролар билан 
ҳуқуқий тарғибот ишлари олиб 
боришди. Шунингдек, мах
сус автобусда фуқаролардан 
мурожаатлар қабул қилиб, 
давлат хизматлари кўрсатил
ди. Шу билан бирга, фуқа
роларни, айниқса, кам таъ
минланган оилаларни давлат 
хизматлари билан боғлиқ му
аммолари тўлиқ ўрганиб чиқи
либ, бу борадаги вазифалар 
ижросини таъминлаш аҳоли 
билан ишлашнинг маҳалла
бай тизимида тўлиқ қамраб 
олинмоқда.

А. МУСАЕВ,
ЎзА

Бўка туманида Президентимизнинг Олий 
Мажлисга Мурожаатномасидан келиб 

чиқиб, аҳоли билан ишлашнинг маҳаллабай 
тизими жорий этилди.

ДАВЛАТ  ХИЗМАТЛАРИ
“МА²АЛЛАБАЙ”  ТИЗИМИДА

Ўрта Чирчиқ туманининг 
"Роватак" маҳалласида ис
тиқомат қилувчи Фарҳод 
Исаев ҳам бир неча йилдан 
буён хонадонида зотдор 
қуёнларни парвариш қила

ди. Дастлаб оддий қизиқиш
дан бошланган иш кейин
чалик яхшигина даромад 
манбаига айланди. Ҳозирги 
кунда у "Рекс", "Немис кат
та капалаги (строкач) қуё
ни", "Голландия", "Француз 
барани", "Карлик баран", 
"Янги зеландия оқ ва қора 
қуёнлари", "Вена оқ қуёни", 
"Калифорния", "Бургундия", 
"Сатин" номли 10 дан ортиқ 
турларни боқиб кўпайтир
моқда.

– Қуёнларга бир кунда 2 
маҳал озуқа берилади, – дей-
ди Фарҳод ака. – Қафасида 
доим тоза сув туриши ло
зим. Ҳафтада 2 марта сабзи 
ёки олма берилади. Тагига 
похол тўшалади. Жонивор
ларнинг қорни оғримаслиги 
учун сувига 40 фоизли сут

ли кислотадан (1 
литрга 1,5 мл.дан) 
қўшиб берилади. 
Октябрь ойида эм
ланади. Витамин
ли озуқалар билан 
боқилган қуённинг 
иммунитети яхши 
бўлади ва касалликка ча
линиш эҳтимоли камаяди. 
Шунингдек, тез-тез қуёнхо
нани тозалаш, шамолла
тиб туриш, жониворларни 
елвизакдан ҳимоялаш ке
рак. Қуёнлар иложи борича 
15-20 даража ҳароратдаги 
хонада боқилса, мақсадга 
мувофиқ бўлади.

Тадбиркорнинг айтиши
ча, 1 жуфт 2 ойлик жажжи 
қуёнчаларнинг нархи 100-
200 минг сўм атрофида 
баҳоланади. Ноёблари эса 

бундан ҳам қимматроққа со
тилади. 

Маълумот учун, қуён 
гўшти парҳезбоплиги сабаб
ли, кўплаб касалликларда 
тавсия этилади. Момиғи эса 
қўй жунидан 10 баробар кўп 
иссиқлик бериши туфайли 
ундан тайёрланган маҳсу
лотлар ҳам жуда харидор
гир.

Суҳробжон САДИРОВ
/Тошкент ҳақиқати/

Аброр ЭСОНОВ
олган сурат

Қуёнчилик

ҒАРОЙИБ ДАРОМАДҚуёнчилик яхши да-
ромад келтириши 

эндиликда ҳеч кимга сир 
эмас. Гўшти ва териси ха-
ридоргир, боқиш осон ва 
катта харажат талаб 
қилмайди. Шу боис, сўнг
ги йилларда тармоққа 
қизиқиш ортган.

Аброр ЭСОНОВ олган сурат

“ЁШЛАР: 1+1” ЛОЙИҲАСИ АМАЛДА

АЖОЙИБ ХАЁЛДАН

¤ринди³

Пискентда
Янги бо²лар

барпо этилмоºда

чечаклари

Тадбирда 10 ёшдан 30 
ёшгача бўлган китобхонлар 
ўзаро беллашишди. 

Танлов иштирокчилари 
ўзбек ҳамда жаҳон адабиёти 
дурдоналаридан қанчалик 
бохабар эканликларини на
мойиш этишди. Қизиқарли 
кечган баҳсларда 11-мактаб 
ўқувчиси Камрон Файзул
лаев, 45-мактаб ўқувчиси 
Жавлонбек Мирзаёқубов ва 
Чирчиқ давлат педагогика 
инситути талабаси Матлуба 
Раҳмонбердиевалар ғолиб 
деб топилиб, танловнинг 
вилоят босқичида иштирок 
этиш ҳуқуқини қўлга кири
тишди.

– Маънавиятимизнинг юк 
салиши, дунёқарашимиз
нинг кенгайиши шубҳасиз, 
китоб мутолааси билан боғ
лиқдир, – дейди ўқитувчи Аб
дулла Рисов. –  Китоб тўғри 
йўлга бошловчи, билимла
римизни бойитувчи хазина, 
содиқ дўст, ҳамроҳдир. Бу

гунги глобаллашув даври
да инсонни ўзига оҳанра
бодек тортадиган кучлар 
кўп. Инсоният ақл-тафакку
рининг маҳсули бўлган ах
борот технологиялари яқин 
ҳамроҳимизга айланган. 
Керакли ахборот ёки маъ
лумотни бир лаҳзада ин
тернетдан топиб ўқишимиз 
мумкин. Аммо, китоб му
толаасининг ўрни бошқа. 
Республикамиз миқёсида 
ўтказилаётган китобхонлик 
тадбирлари, китоб ярмар
калари, турли кўрик-тан
ловлардан мақсад ҳам 
фарзандларимизни китоб
га, мутолаага янада яқин
лаштиришдир.

Тадбир сўнгида ғолиб лар 
диплом ва эсдалик совғала
ри билан тақдирланди.

Фотима САТТОРОВА, 
Ўзбекистон “Адолат” СДП

вилоят Кенгаши
матбуот котиби

“Адолат” социал-демократик партияси вилоят 
кенгаши ташаб буси билан Оққўрғон тумани-

даги 38-умумтаълим мактабида “Ёш китобхонлар” тан-
ловининг туман босқичи бўлиб ўтди.

²ам ўқиш,
¥АМ У£ИШ

СИР очилди
СИГИР СОТИЛДИ – 

ҲАҚСЕВАР ОНА ЮРТ, МАНГУ БЎЛ ОБОД!



(Давоми. Бошланиши 1-саҳифада)

ПАРКЕНТ туманидаги 40-мактабда шоҳ ва 
шоир – Заҳириддин Муҳаммад Бобурнинг ҳаёти 
ва ижодига бағишланган маърифий кеча ташкил 
этилди.

Бадиий кечада 
Бобурнинг мумтоз ада
биётга, тилшуносликка 
қўшган улкан ҳиссасига 
алоҳида урғу берилди. 
Мактаб ўқувчилари то
монидан ижро этилган 
ғазалу рубоийлар, саҳна кўриниш лари  йиғилган
ларга манзур бўлди.

ЧИНОЗ тумани ҳокимлиги ва мута
садди ташкилотлар ташаббуси билан Ян
гиобод  қишлоғини  

обод қилишга киришил
ди. Айни пайтда ҳудудда 
жойлашган барча ташки
лот ишчилари ва аҳоли 
ҳашарда қатнашмоқда.

ЮҚОРИ ЧИРЧИҚ туманидаги "Миллатлар 
дўстлиги" маданият саройида вилоят ҳамда ту
ман маданият бўлимлари томонидан концерт  
ташкил этилди.

Аҳолининг  бўш вақти
ни мазмунли ўтказиш 
мақсадида уюштирилган 
маданий тадбирга кам 
таъминланган, ижтимоий 
ҳимояга муҳтож, боқувчисини йўқотган оилалар 
вакиллари таклиф этилди.

БЎСТОНЛИҚ туманидаги “Думалоқ” маҳал
ласи кичкинтойлари энди тадбиркор Дилфуза 
Алибекова бошчилигида ташкил этилган “Юлдуз
ча” номли 25 ўринга мўлжалланган оилавий мак
табгача таълим ташкилотида тарбияланадилар. 
Айни пайтда боғчада малакали тарбиячилар иш 
бошлаган. Замонавий дизайнда безатилган хона
ларда болалар яхши таълим-тарбия олиши учун 
барча шароитлар яратилган.

ОҲАНГАРОН туманидаги  9-, 13-сонли дав
лат мактабгача таълим ташкилотларида "Илк 
қадам" давлат ўқув дастури асосида “Ақлвой” 
мобиль гуруҳларида таълим-тарбия жараёнларини 
ташкил этишда янгича ёндашув” мавзуида ўқув-се
минар ташкил этилди.

Семинарда "Ақлвой" 
мобиль гуруҳлари мавжуд 
Янгийўл, Оҳангарон туман
лари ҳамда жорий йилда 
шундай гуруҳлар ташкил 
этилиши режалаштири
лаётган Бўка, Пискент, 
Паркент, Юқори Чирчиқ туманларидан мето
дист-педагоглар иштирок этиб, назарий-амалий 
билимларини оширишди.

В и л о я т
б ў й л а б

– Дарҳақиқат, ёшларнинг 
ер ажратиш ҳақидаги ариза
лари ҳудудий сектор раҳбар
лари томонидан синчковлик 
билан ўрганилмоқда, – дей
ди туман ҳокими ўринбоса
ри Иброҳим Саидкаримов. 
– Молия мутахассислари эса 
уларнинг имтиёзли кредит 
ва субсидиялар ажратили
ши бўйича мурожаатларини 
кўриб чиқишмоқда. 

Қувонарлиси, туманда ли
мон етиштириш, қуёнчилик, 
паррандачилик ва асалари
чилик билан шуғулланадиган 
ишбилармонлар сони кўпай
моқда. Бунга Ғиёс Умаров ҳу
дудидан ер олган Камолиддин 
Илҳомов билан бўлган суҳба

тимизда ишонч ҳосил қилдик. 
– Давлатимиз раҳбарининг 

ёшлар учун қилаётган ғамхўр
ликларидан тўғри ва унумли 
фойдаланиб, ўзимизни кўр
сатиш вақти келди, – дейди у. 
– Бундай имтиёзлар ёрдами
да бир гектар ердан ҳам мўл 
ҳосил олиб, мўмайгина даро
мад топиш мумкин. Ўзим ҳам 
мева-сабзавотчилик билан 
астойдил шуғулланишга бел 
боғладим. Насиб қилса, ишла
рим юришиб кетади.

Пискент туманида ҳам 
"Ёшлар: 1+1" лойиҳаси асо
сида ёшлар бандлигини таъ
минлаш, меҳнати орқали 
оиласи фаровонлигига ҳис
са қўшишига имкон яратиш 
мақсадида уларга экин май
донлари ажратилмоқда. Ху

сусан, шу кунгача 238 нафар 
йигит-қизга қарийб 200 гектар 
ер ажратилди.

Жумладан, 1-сектор  ҳуду

дидаги фермер хўжаликла
ридан жами 110 нафар ёшга 
67 гектар, 2-секторда 54 на
фар йигит-қизга 51,8 гектар, 

3-секторда 42 нафарига 53,1 
гектар, 4-секторда эса 32 на
фар ёшга 19 гектар унумдор
лиги 60 балл бонитетидан 
паст бўлмаган ер майдонлари 
ажратиб берилди.

Шунингдек, тажрибали фер
мерлар ёшларга бош бўлиб, 
берилган ердан унумли фой
даланиши, агротехник тадбир
ларни бажаришида маслаҳат 
ва кўмак бериб туришади.

Таъкидлаш жоизки, ви лоят 
бўйича деҳқончилик билан 
шуғулланиш истагини бил
дираётган мурожаатларнинг 
кети узилмаяпти. Уларнинг 
ҳеч бири эътибордан четда 
қолмайди, деган умиддамиз.

Ҳамидулла
УБАЙДУЛЛАЕВ

/Тошкент ҳақиқати/

Саломатлик

ШИФОКОРЛАР УЧУН МА²ОРАТ ДАРСИ
5 минг қадам

Унда Янгийўл, Қуйи Чирчиқ  
ва Оққўрғон туманларидан ҳам 
бир гуруҳ шифокорлар иштирок 
этишди. Шунингдек, малакали 
тиббиёт ходимлари томонидан 
ошқозон ичак, жигар касалликла
ри бўйича семинар машғулотлари 
ҳам ўтказилди. Бундан ташқари, 

тумандаги юқори технологияли 
аппаратлар ёрдамида ўтказила
диган жарроҳлик амалиётларига 
эҳтиёжи бўлган беморлар рўйха
ти шакл лантирилиб, вилоят соғ
лиқни сақлаш бошқармасига бе
рилди ҳамда режали даволаш 
учун йўл харитаси тузилди.

Хусусан, Нурафшон шаҳри
даги марказий стадионда 630 
нафар аҳоли иштирокидаги 
ўтказилган катта тадбирда 
шаҳар ҳокими М. Солиев, фа
оллар, бюджет ташкилотлари 
раҳбарлари, тиббиёт ходимла
ри Ўзбек жанг санъати феде
рацияси мураббийлари  бош-

чилигида нафас, гимнас тика 
машқларини бажариб, 5000 
қадам пиёда юришди. Шунинг-
дек, маҳалла фаоллари ҳамда 
мураббийлар ёрдамида кенг 
оммага кунда бажариладиган 
енгил спорт машқларини ўрга
тишга келишиб олинди.

Бундан ташқари, юқумли 

бўлмаган касалликларнинг ол
дини олиш ва барвақт аниқлаш 
мақсадида кўргазмали тарқатма 
материаллари билан таъмин
ланган саломатлик бурчак лари 
ташкил этилди. Бундай тадбир
лар вилоятимизнинг бар ча ту
манларида давом этмоқда.

Шаҳодат РАҲИМОВА

Вилоятимиздаги 1 минг 50 та маҳаллада, 
шу жумладан, 18 та ўрта мактаб, 2 та кол-

леж, 9 та шаҳар-туман марказий стадионларида, 
маҳалла гузарлари ва 10 та оилавий поликлини-
ка, 54 та марказий шифохоналар майдончала-
рида жами 125 минг аҳоли иштирокида соғлом-
лаштириш тадбирлари ўтказилди.

Пискент тумани ҳокими-
нинг тегишли фармой-

иши асосида баҳор мавсумида 
кўкаламзорлаштириш, мевали 
боғлар барпо этиш мақсадида ти-
зимли ишлар олиб борилмоқда.

Туман ҳудудидаги боғларнинг 
сифати, ҳосилдорлиги  Маҳмуд 
Мирзаев  номидаги боғдорчилик 
илмий-тадқиқот институти мута
хассислари томонидан ўрганилди. 
Самарасиз фойдаланилаётган 107 
гектар майдон аниқланиб, камҳосил 
боғларни янги, серҳосил навлар би
лан тўлдириш борасида боғдорчи
лик хўжаликларига зарур тавсиялар 
берилди.  

Жорий йил туманда 660,2 гектар
да интенсив боғ, 90 гектар анор боғ, 
107 гектар майдонда узумзор яратиш 
режалаштирилган. Мақсад сифатли 
ва серҳосил мева-сабзавот етишти
риш, аҳоли эҳтиёжлари ва экспорт 
маҳсулотларини кўпайтиришдир.  

Хусусан, “Пискент Шарқ агро” 
фермер хўжалигида ташкил этил
ган амалий семинарда юқоридаги 
ло йиҳалар муҳокама этилди. Се
минарда туман ҳокими ўринбосари 

М. Абдураҳмонов, ҳоким маслаҳат
чиси Ҳ. Каримов, аграр соҳа масъул
лари, фермерлар, тажрибали боғ
бонлар иштирок этди.

Асосий эътибор янги боғларга 7 
 фоизли кредит асосида сифатли кўчат
лар етказиб берилишига қаратилди.

– Ернинг ҳар қаричидан самара
ли фойдаланиш бўйича водийнинг 
ўзига хос тажрибаси бор, – дейди 
туман ҳокими маслаҳатчиси Ҳаётхон 
Каримов. – Шу сабабли, пискентлик 
боғбонлар Фарғона вилоятининг 
Қува тумани билан кўчат етказиб 
бериш ва тажриба алмашиш бўйича 
фойдали келишув тузишган. Бугун 
Қувадан 7 минг 500 туп 7 хил мева
ли ва манзарали дарахт кўчатлари 
келтирилди. Бундан ташқари, фер

мерлар ва боғдорчилик билан шуғул
ланиш истагидаги ёшларни Фарғона 
вилоя тига тажриба алмашиш мақса
дида саёҳати ҳам уюштирилмоқда. 
Улар водийнинг мевали боғлари ва 
кўчатчилик тажрибасидан бохабар 
бўлиши ва туманда боғдорчиликка 
татбиқ этилиши кўзда тутилган.

Таҳлилларга кўра, туманда 479,5 
гектар замонавий усулда барпо этил
ган интенсив боғлар бор. 2020 йилда 
134 гектар янги интенсив боғлар таш
кил қилинди. Ҳозирги кунда туманда 
лалми ер майдонларини ўзлашти
риш мақсадида дарахтзорларга ҳам 
томчилатиб ва ёмғирлатиб суғориш 
тизими жорий этилмоқда.  

А. МУСАЕВ,
ЎзА

Чиноз туманининг Мар-
казий шифохонасида 

аҳоли саломатлигини яна-
да мустаҳкамлаш, жисмонан 
соғлом авлодни вояга етка-
зишни таъминлаш мақсадида 
маҳорат дарси бўлиб ўтди.

“ЁШЛАР:  1+1”   ЛОЙИҲАСИ   АМАЛДА

Пискентда
Янги бо²лар

барпо этилмоºда
Ўрта Чирчиқ туманида 

"Суғориладиган майдон-
ларда ғўза+соя экинларини бир-
галикда етиштириш агротех-
нологияси бўйича тавсиялар" 
мавзуида илмий-амалий семи-
нар ўтказилди, дея хабар берди 
ЎзА мухбири.

ҒЎЗА  ҚАТОР 
ОРАЛАРИГА 

СОЯ  ЭКИЛАДИ

Унда Ўзбекистон Республикаси Бош 
вазири ўринбосари Шуҳрат Ғаниев, 
Қишлоқ хўжалиги вазирининг биринчи 
ўринбосари Шуҳрат Тешаев, вилоят ҳо
кимининг биринчи ўринбосари Улуғбек 
Узоқов, туман ҳокимлари ва соҳа мута
саддилари иштирок этишди.  

Таъкидланганидек, қишлоқ хўжали
гида сояни ғўза билан бирга етишти
ришни йўлга қўйиш орқали мамлакати
миздаги оқсил тақчиллиги муаммосини 
ҳал қилишга эришилади.

– Соя экилган майдонларда ўзидан 
кейин тупроқда азотли ўғит қолдиради, 
– дейди Тошкент давлат аграр универ
ситети профессори Ҳалима Отабоева. 
– Ўсимлик илдизлари ўзи ўсиб ривож-
ланган майдонларида тупроқда эри
майдиган ҳолга ўтиб қолган калийли 
ва фосфорли ўғитларни ўсимлик учун 
тайёр ҳолга келтиради. Муҳими, ту
проқ унумдорлиги ошади ва қўшимча 
озиқ-овқат захираси тайёрлаш имкони 
вужуд га келади.  

Семинарда замонавий сеялкалар
дан фойдаланиб, соя уруғларини чигит
га аралаштириб, оғир тупроқларда 3-5 
сантиметр, енгил-қумоқ тупроқларда 5-6 
сантиметргача чуқурликка экиш бўйича 
даланинг ўзида амалий кўрсатмалар 
берилди.  

Соҳа мутахассислари билан мазкур 
амалиёт натижалари хусусида фикр ал
машилди.

Уйғоқ хотиралар

Абдулла Орипов деганда кўз олдимиз
да баъзиларга ёқса-ёқмаса фақат рос тини 
айтиб, бутун умр ёруғ юз билан яшаб ўтган, 
дилидаги мудом тилида бўлган жасоратли, 
донишманд инсон гавдаланади. Бу улуғ зот 
ижод оламининг бетакрорлиги тўғрисида 
соҳанинг етук мутахассислари гапиргани 
маъқул...

Бор-йўғи биз
дан икки-уч ой 
катта бўлишига 
қарамай, у киши
га “Абдулла ака”, 
деб мурожаат 
қилардим. Биз 
кўп йиллар бирга 
ишлаб, ёнма-ён 
яшадик. Аввал 
“Шарқ юлдузи” 
журналида, сўнг 
Ёзувчилар уюш

масида. Уюшма билан журнал бир бинода 
жойлашган эди. Бирга ишлаш бир бошқа
да, айрим ҳаяжонли дамлар инсон хаёлида 
умрбод сақланиб қолар экан...

Абдулла ака уюшмага раҳбарликка 
ўтгач, бир кун иш билан қабулига кир
дим.

– Ҳалиям уюшмага аъзо бўлмадингиз
ми? – гап орасида сўраб қолди устоз. – Ки
тобларингиз чоп этилган, бошқа ҳужжатлар 
ҳам тўкис, фаолиятингиз рисоладагидек.

– Вақти билан буям амалга ошар, – де
дим мен.

– Шошманг, – кетишга чоғланганимда 
тўхтатди устоз, сўнг телефон гўшагини 
кўтарди. – Отаёр, Асад акангизнинг ҳуж
жатлари ҳалиям ғаладонда ётибдими?

Жавобни эшитгач, кескин қилиб тайин
лади:

– Тез фурсатда ҳал қилинг...
Шундан сўнг, кўп ўтмай, уюшмага аъзо 

бўлган эдим. Бу анчайин бир мисол. Биз 
умр бўйи учрашиб турганмиз ва ҳамиша 
самимий муносабатда бўлганмиз...

* * *
Ўткир Ҳошимов билан юз кўришмасдан 

аввал бир-биримизни яхши танир эдик. 
Бу ҳам ижод оламидаги воқеалар билан 
боғлиқ. Ёзувчи
лар уюшмаси
га аъзо бўлиш 
учун асарлари
миз хусусида 
ижобий мақо
лалар ёритили
ши шарт эди. 
Буни атайлаб 
уюштириш, ор
тидан югуриб 
юриш виждонга 
хос эмас. Шундай кунларнинг бирида ижо
дий муваффақиятларим ҳақида “Тошкент 
оқшоми” газетасида ажойиб мақола чоп 
этилиб қолса денг! Кутилмаган бу ишнинг 

ижрочиси Ўткир Ҳошимов эди...
Кейинчалик танишиш уёқда турсин, 

ноёб бу истеъдод эгаси билан “Шарқ 
юлдузи” журналида кўп йиллар бирга 
фаолият олиб бориш бахтига ҳам муяс
сар бўлдим. Ҳатто, шу бағрикенг инсон 
тавсия си билан Москва шаҳрида малака 
ошириб келдим...

Гарчи орамизда бўлмасаларда, тавал
лудига саксон йил тўлиши муносабати 
билан бу икки беназир сиймонинг юбилей
лари давлатимиз раҳбарининг махсус қа
рорлари билан нишонланиши бутун халқи
мизни ғоят руҳлантириб юборди.

Адабиётимизнинг бу икки забардаст 
вакили ўзидан ўчмас из, файзиёб ижодий 
бўстон қолдирди. Бу бўстон асло завол 
билмагай.

Асад АСИЛ,
меҳнат фахрийси

Безавол  бўстонлар

Баҳор нафаси



116 ЁШДА...
Франция ва Европа-

нинг энг кекса фуқароси, 
116 ёшли Андрэ коронави-
русни енгди.

Кекса аёлга жорий йил
нинг 16 январь куни Тулон
даги қариялар уйида коро
навирус ташхиси қўйилган 
эди. Аммо, касаллик асорат
ларсиз ўтган. 

Андрэнинг ҳақиқий исми 
Люсиль Рандон. Аёл 2009 
йилдан қариялар уйи да 
яшамоқда.

Интернет хабарлари 
асосида тайёрланди

ЛОКДАУН 
УЗАЙТИРИЛДИ
Германияда жорий йил-

нинг февраль ойи ўрта-
ларига қадар белгиланган 
локдаун 7 мартгача узайти-
рилди.

Маълумот учун, мам
лакатда озиқ-овқат дўкон
ларидан ташқари барча 
дўконлар, спорт клублари 
ва гўзаллик салонлари, су-
зиш ҳавзалари, музей, те
атр, рес торан ва барлар 
ёпилган.  Мактаб ўқувчила
ри уйда ўқитилмоқда.

Жиноятга жазо муқаррар XXI аср ва
         дунё

Хатар
1973 йил 3 апрель. Ҳаво бир оз булутли. 

Нью-Йоркнинг Манхэттен қисмида-
ги кўчалардан бирида қўлида кичикроқ жама-
дон кўтарган, яхши кийинган, ўрта ёшлардаги 
бир киши айланиб юрарди. Бинолардан бири-
нинг олдига келгач, у тўхтади. Шартта жамадон 
ичидан ҳажми ва шаклига кўра ғиштни эсла-
тувчи нарсани олди. "Ғишт"га қўли билан ни-

малардир қилди-да, уни қулоғи-
га тутди. "Алло! Салом, Жоэл. 
Офисингизнинг олд кўриниши 
жуда чиройли экан. Қаердаман? 
Ҳа, менми? Мен офисингиз олдида турибман, 
Жоэл". Трубкадан аввал бир кишининг алам 
билан сўкингани, кейин эса телефон ўчганли-
ги ҳақидаги қисқа овозлар эшитилди.

қўнғироғи

Дунё тарихидаги уяли телефондан 
биринчи қўнғироқ ана шундай тарзда 
амалга оширилган, жамадон кўтарган 
инсон Motorola корпорациясининг мо
биль алоқалар бўлими раҳбари Мар
тин Купер эди. Телефонда эса у Жоэл 
Энгел – AT&T Bell Labs компания-
сининг тадқиқотлар бўлими бошлиғи 
билан гаплашганди. Бу икки компания 
ким биринчи бўлиб уяли телефон ап
паратини яратиш устида 10 йил даво
мида иш олиб борган, охир-оқибат бу 
курашда Motorola компанияси енгиб 
чиққанди. Жоэлнинг сўкиниш ва алам 
билан трубкани қўйишига сабаб, ХХ 
асрнинг энг зўр ихтиросини бошқа 
компания илиб кетганида эди. 

Мартин Купер келажакни
шундай тасаввурлаганмиди?
Бесўнақай ва ҳажм жиҳатидан оғир 

телефонлар борган сари такомилла
шиб, ҳозирги шаклига келди ва ҳаёти
мизнинг ажралмас қисмига айланди. 
Кўчада, транспортда, овқатланаёт
ганимизда, умуман, қаерда бўлсак у 
ҳамроҳимиз. Ҳатто, гўдаклар қўлида 
ҳам телефон. Болаларини телефон
ни яхши билишини қўллаб-қувватла
ётган, бир оз "қулоғи тинчиши" учун 
қўлига ёшига тўлмасидан телефон 
тутаётган, улғайишига қараб сўнгги 
русумдагисини олиб бераётган ота- 
оналар, йиллар ўтиб унинг таъсирида 
келиб чиқадиган касалликлардан қу
вонмасликлари аниқ.

Болалар учун зарари
Олимлар мобиль телефонлардан 

узлуксиз фойдаланган болалар, хоти
ра ва уйқу бузилишига дучор бўлиш-
лари ҳақида огоҳлантирган. Бунда 

суст ҳаракатдаги элек
тромагнит тўлқинлари 
боланинг кичкина ва 
нисбатан ингичка мия қобиғига кириб 
боради. Бу нурланиш мия ритмлари
га таъсир этиб, боланинг ривожланиш 
жараёнида бўлган иммун тизимига за
рар етказиши мумкин. Зарарли элек

тромагнит нурланишнинг оқибати, 
бола миясида шовқин пайдо қилади. 
Нурланиш гўдак организми ҳужай
раларининг барқарорлигини бузади, 
асаб тизими фаолиятини ишдан чиқа
ради, бош оғриқларини пайдо қилади, 

хотирани йўқотади.
– Ҳар биримизнинг асосий 

мақсадимиз фарзандларимиз
ни соғлом ўстириш, – дейди 
олий тоифали шифокор Аб
дулатиф Алижонов. – 15 ёш

гача бўлган болаларни телефон, 
ноутбук, копьютер ва бошқа 

воситалардан чеклаш ке
рак. Негаки, айни шу даврда 
бола ривожланиш босқичида 
бўлади. Шунинг учун бунга 

юзаки қарамаслик, фарзан
дингиз соғлиғига беэътибор 

бўлмаслик лозим.
Болангиз юзингизга торт отмасин...

Агар фойдаланиш хавфсизлиги
нинг элементар қоидаларига риоя 
қилинса, мобиль телефон нурлани

шидан кўриладиган зарар анча кама
яди. Аммо, болалар ундан олаётган 
маънавий зарарни йўқотиб бўлмайди. 
Катталар телефондаги хабарни, ви
део ва сайтларни саралай олишар. 
Аммо, гўдак қалбини, вақтини ўғирла
ётган тайинсиз ўйинлар, ваҳшийликка 
чорловчи видеолар кун келиб бола
ларимизни бузмаслигига ҳеч қандай 
кафолат йўқ. Ўзингиз ҳам кўряпсиз, 
эшитяпсиз, гувоҳи бўляпсиз. Ҳайрон 
қолиб, ёқангизни ушлаяпсиз. Она
сининг юзини торт билан "чаплаган" 
бола шарқ фарзанди. Сизнинг болан
гиз ҳам унга тақлид қилсачи? Бир-би
рини ўлдирадиган, сўядиган ўйинлар
га ўғлингиз нега бунча қизиқаяпти? 
Ўйинда ютқазиб қўйса, нега сизга жаҳл 
қилади? 

Келажак, фарзандингизнинг кела
жаги сизни огоҳлантириш учун бугун 
қўнғироқ қилмоқда, телефонингизни 
кўтариб, унга жавоб беринг...

Мадина АБДУСАМАТОВА
/Тошкент ҳақиқати/

ЭСЛАТМА:
* Мобиль телефон олдида ухламанг. Унинг электромагнит 
нурланиши, ҳатто кутиш режимида ҳам, уйқунинг нормал 
вақтини бузиб, асаб тизимига салбий таъсир кўрсатади.
* Имкон қадар, электромагнит тўлқинлар яхши узатил
майдиган жойларда (лифт, ер ости хоналари, транспорт 
ва ҳ.к.) телефондан фойдаланмаслик керак. Бундай жой
ларда телефон тўлқинларни яхши узатадиган антенна из
лаб, ўзидан чиқарадиган нурланишни янада кучайтиради.
* Мобиль телефон тармоқ операторини излаётган (теле
фонни ёқиш ва ёмон алоқа давомида) жараёнда уни қу

лоғингизга тутманг, негаки, бунда сиз янада кўпроқ нурла
нишга дуч келасиз.
* Шаҳардан ташқари ва қишлоқ жойларда ҳам худди шу вази
ят кузатилади, яъни ёмон алоқа сабабли, кўпроқ нурланасиз.
* Бир мобиль телефондан иккинчисига ахборотни симсиз 
усул орқали узатиш ҳам (Bluetooth), қўшимча нурланиш 
учун сабаб бўлади.
* Телефон танлашда унинг нурланиш даражасини (SAR) 
суриштиришга ва энг кам кўрсаткичга эга бўлган моделини 
олишга ҳаракат қилинг.

Болага ёшликданоқ ҳаром билан 
ҳалолнинг фарқини тушунти-

риш биринчи нав батда ота-онанинг 
вазифаси. Тўғри тарбия асосида улғай-
ган фарзандлар жиноятга қўл урмай-
ди. Энг муҳими, бировнинг моли ва ҳа-
ёти учун ўйлаб қадам ташлайди. Аммо, 
эътибордан четда қолган, қаерда, 
ким билан юргани суриштирил-
майдиган болаларни “кўча тарбия-
лайди”.

Бекобод туманида қорамол ўғри
лиги билан боғлиқ жиноятни содир 
этган шахс лар ҳам, афсуски, оғирни 
устидан, енгилни остидан юришни ўз
ларига касб қилиб олган ёш, билаги кучга 
тўлган йигитлар бўлиб чиқди. Уларни Бе
кобод туман ИИБ ЙҲХБ ходимлари Эркин 
Саид қулов ва Хотамбек Бобоев тезкор 
қидирув тадбирлари давомида аниқлади, 
деб хабар қилади ЎзА. 

Маълум бўлишича, жорий йил 4 фев
раль куни соат тахминан 13:30 ларда Бе
кобод шаҳрида яшовчи, 1998 йилда туғил
ган А. И. тенгдоши А. Ш. билан ўзганинг 

мол-мулкини яширин равишда талон-то
рож қилиш мақсадида ўзаро жиноий тил 
бириктиради. Ҳудудда яшовчи фуқаро 
М. О.га тегишли, далага боғлаб қўйилган, 
умумий нархи 8 миллион сўм бўлган бир 
бош сигирни ўғрилаб, уни сотиш мақса
дида танишлари Х. Х.ни чақириб, унга 
тегиш ли бўлган автомобилга юклаб олиб 
кетади. 

Мол боқиб юрган одамлар унинг тах

миний нархини бир қарашда билишади. 
Сотилаётган қорамол нима учун арзон 
эканини ўйлаб ҳам кўрмаган фуқаро, 1986 
йилда туғилган М. Х. эса уни 5 миллион 
300 минг сўмга сотиб олади.

Ҳозирда мазкур ҳолат юзасидан Ўзбе
кистон Республикаси Жиноят кодексининг 
тегишли моддаси билан жиноят иши қўзға
тилиб, тергов ҳаракатлари олиб борил
моқда.

ШАҲАР БЕТОН 
ДЕВОР БИЛАН 

ЎРАЛДИ
Мисрнинг машҳур ку-

рорт шаҳри – Шарм-аш-
Шайх атрофи 36 километр-
лик бетон девор билан 
ўралди.

Мамлакат сайёҳлик 
тармоғи раҳбарияти маз
кур девор дам олувчилар 
ишончини оширишига умид 
билдирмоқда. Сабаби, 2005 
йилда юз берган портлаш, 
2011 йилдаги Миср инқило
би, 2015 йили Россия йўлов
чи самолётининг Синайда 
қулаб тушиши ва коронави
рус пандемияси Шарм-аш-
Шайхга келаётган сайёҳлар 
сонини камайтириб юборди.

СИР очилдиСИГИР СОТИЛДИ – 

Тошкент вилояти, Зангио
та тумани, Хонобод қишлоғи,  
"Номданак" кўчасидаги 54-"а" 
уйга тегишли Матякубов Абдулла 
Султонбаевич номига берилган 
11-04-11-02-01-2095 рақамли ка
дастр ҳужжати нусхаси, гувоҳно
малари ҳамда ҳоким қарори нус
хаси йўқолганлиги сабабли

БЕКОР ҚИЛИНАДИ.

Дарвоқе

Халқ депутатлари Тошкент вилояти Кенгашига 
сайлов ўтказувчи вилоят сайлов комиссияси

Қ А Р О Р И

ХАЛª ДЕПУТАТЛАРИ ТОШКЕНТ ВИЛОЯТИ 
КЕНГАШИНИНГ БЎШАБ ªОЛГАН ДЕПУТАТЛИК 
ЎРНИГА САЙЛОВ ЎТКАЗУВЧИ ОКРУГ САЙЛОВ 

КОМИССИЯСИНИ ТУЗИШ ТЎ£РИСИДА
Ўзбекистон Республикаси Сайлов кодексининг 93-модда-

сига мувофиқ  вилоят сайлов комиссияси 
Қ А Р О Р   Қ И Л А Д И:

Халқ депутатлари Тошкент вилояти Кенгашига 
сайлов ўтказувчи вилоят сайлов комиссияси

Қ А Р О Р И

ХАЛª ДЕПУТАТЛАРИ ВИЛОЯТ КЕНГАШИНИНГ 
БЎШАБ ªОЛГАН ДЕПУТАТЛИК ЎРНИГА САЙЛОВ ЎТКАЗУВЧИ 

САЙЛОВ ОКРУГИНИ ТУЗИШ ТЎ£РИСИДА
Ўзбекистон Республикаси Сайлов кодексининг 93-модда-

сига мувофиқ  вилоят сайлов комиссияси
Қ А Р О Р   Қ И Л А Д И:

1. Халқ депутатлари вилоят Кенагашининг бўшаб қолган 
47-“Нурафшон” сайлов округи қуйидаги тартибда тузилсин:

а) Маркази: Нурафшон шаҳри ва Ўрта Чирчиқ тумани "Машъ
ал" газетаси таҳририяти биноси;

б) Ҳудудий чегараси: "Қумариқ" МФЙ, "Наврўз" МФЙ, "Тўй
тепа" МФЙ, "Учқун" МФЙ, "Обод турмуш" МФЙ, "Эвалак" МФЙ, 
Бобур номли МФЙ, "Деҳқонобод" МФЙ, "Янгиобод" МФЙ, "Маъри
фат" МФЙ ҳудудлари;

в) Сайлов ўтказиладиган бинолар: 32-, 4-, 26-, 1-, 25-, 13-, 
48-мактаб бинолари, 12-Болалар мусиқа ва санъат мактаби би
носи, Ўрта Чирчиқ йўллардан фойдаланиш унитар корхонаси би
носи, Болалар ва ўсмирлар спорт мактаби биноси тасдиқлансин.

г) Сайловчилар сони: 13 002 нафар.
2. Мазкур қарор матбуотда эълон қилинсин.

Тошкент вилояти сайлов 
комиссияси раиси                            Ж. НАСРЕДИНОВ

Нурафшон шаҳри,
2021 йил 5 февраль

1. Халқ депутатлари Тошкент вилояти Кенгашида бўшаб қол
ган 47-“Нурафшон” сайлов округида депутатлик сайловини ўт
казувчи округ сайлов комиссияси қуйидаги таркибда тузилсин: 

47-“Нурафшон”сайлов округи раиси:
Хакимов Талип Адилович – Нурафшон шаҳри ва Ўрта Чир

чиқ тумани “Машъал” газетаси бош муҳаррири
Раис ўринбосари:

Каримова Анар Джумадуллаевна – Нурафшон шаҳри ва Ўрта 
Чирчиқ тумани “Машъал” газетаси бош муҳаррири ўринбосари

Котиби:
Хамракулова Хулкар Фарходовна – Нурафшон шаҳар халқ 

таълими бўлими мутахассиси
Аъзолари:

Хасанова Мухаббат Амановна – Нурафшон шаҳар 48- 
умумтаълим мактаби директори

Исроилов Отабек Одилжон ўғли – Нурафшон шаҳри ва Ўрта 
Чирчиқ тумани “Машъал” газетаси бош муҳаррири ўринбосари

Хатамова Шахло Бахриддин қизи – Нурафшон шаҳар мада
ният бўлими бош мутахассиси

Мирахмедов Мирюсуф Жалилович – Нурафшон шаҳар 
 «Тозаҳудуд» ДУК раҳбари

Таирова Дилрабо Абдугаппаровна – Нурафшон шаҳар 
14-мактабгача таълим ташкилоти директори

Одилова Мухайё – Нурафшон шаҳар 10-умумтаълим макта
би директори ўринбосари

Тошкент вилояти сайлов 
комиссияси раиси                            Ж. НАСРЕДИНОВ

Нурафшон шаҳри,
2021 йил 5 февраль

Халқ депутатлари Тошкент вилояти 
Кенгашига сайлов ўтказувчи вилоят 

сайлов комиссияси
Қ А Р О Р И

ЎЗБЕКИСТОН ХАЛª ДЕМОКРАТИК ПАРТИЯСИ 
ТОШКЕНТ ВИЛОЯТИ КЕНГАШИГА ХАЛª ДЕПУТАТЛАРИ 
ТОШКЕНТ ВИЛОЯТИ КЕНГАШИДА БЎШАБ ªОЛГАН 

ДЕПУТАТЛИК ЎРНИ УЧУН ЎТКАЗИЛАДИГАН САЙЛОВДА 
ªАТНАШИШИГА ИЖОЗАТ БЕРИШ  ТЎ£РИСИДА

Ўзбекистон Халқ демократик партияси Тошкент 
вилояти Кенгашининг Халқ депутатлари Тошкент 
вилояти Кенгашида бўшаб қолган депутатлик ўрни 
учун сайловда қатнашиш учун тақдим этган ҳужжат
ларини кўриб чиқиб, Ўзбекистон Республикаси Сай
лов кодексининг 20, 89-моддаларига мувофиқ, Халқ 
депутатлари Тошкент вилояти Кенгашига сайлов ўт
казувчи Тошкент вилояти сайлов комиссияси

Қ А Р О Р   Қ И Л А Д И:
1. Ўзбекистон Халқ демократик партияси Тош

кент вилояти Кенгашига Халқ депутатлари Тошкент 
вилояти Кенгашида бўшаб қолган депутатлик ўрни 
учун сайловда қатнашишига ижозат берилсин.

2. Мазкур қарор  матбуотда эълон қилинсин.

Тошкент вилояти сайлов 
комиссияси раиси              Ж. НАСРЕДИНОВ

Нурафшон шаҳри, 2021 йил 6 февраль

Халқ депутатлари Тошкент вилояти
Кенгашига сайлов ўтказувчи
вилоят сайлов комиссияси

Қ А Р О Р И
ТАДБИРКОРЛАР ВА ИШБИЛАРМОНЛАР ²АРАКАТИ – ЎЗБЕКИСТОН 

ЛИБЕРАЛ ДЕМОКРАТИК ПАРТИЯСИ ТОШКЕНТ ВИЛОЯТИ 
КЕНГАШИГА ХАЛª ДЕПУТАТЛАРИ ТОШКЕНТ ВИЛОЯТИ КЕНГАШИДА 

БЎШАБ ªОЛГАН ДЕПУТАТЛИК ЎРНИ УЧУН ЎТКАЗИЛАДИГАН 
САЙЛОВДА ªАТНАШИШИГА ИЖОЗАТ БЕРИШ  ТЎ£РИСИДА

Тадбиркорлар ва ишбилармонлар ҳаракати – Ўзбекис-
тон Либерал демократик партияси Тошкент вилояти Кен
гашининг Халқ депутатлари Тошкент вилояти Кенгашида 
бўшаб қолган депутатлик ўрни учун сайловда қатнашиш 
учун тақдим этган ҳужжатларини кўриб чиқиб, Ўзбекистон 
Респуб ликаси Сайлов кодексининг 20, 89-моддаларига му
вофиқ, Халқ депутатлари Тошкент вилояти Кенгашига сай
лов ўтказувчи Тошкент вилояти сайлов комиссияси

Қ А Р О Р   Қ И Л А Д И:
1. Тадбиркорлар ва ишбилармонлар ҳаракати – Ўзбе

кистон Либерал демократик партияси Тошкент вилояти 
Кенгашига Халқ депутатлари Тошкент вилояти Кенгаши
да бўшаб қолган депутатлик ўрни учун сайловда қатна
шишига ижозат берилсин.

2. Мазкур қарор  матбуотда эълон қилинсин.

Тошкент вилояти сайлов 
комиссияси раиси              Ж. НАСРЕДИНОВ

Нурафшон шаҳри, 2021 йил 6 февраль

Халқ депутатлари Тошкент вилояти 
Кенгашига сайлов ўтказувчи
вилоят сайлов комиссияси

Қ А Р О Р И
ЎЗБЕКИСТОН “АДОЛАТ” СОЦИАЛ-ДЕМОКРАТИК 
ПАРТИЯСИ ТОШКЕНТ ВИЛОЯТИ КЕНГАШИГА ХАЛª 

ДЕПУТАТЛАРИ ТОШКЕНТ ВИЛОЯТИ КЕНГАШИДА БЎШАБ 
ªОЛГАН ДЕПУТАТЛИК ЎРНИ УЧУН ЎТКАЗИЛАДИГАН 

САЙЛОВДА ªАТНАШИШИГА ИЖОЗАТ БЕРИШ  ТЎ£РИСИДА 
Ўзбекистон “Адолат” социал-демократик партия

си Тошкент вилояти Кенгашининг Халқ депутатлари 
Тошкент вилояти Кенгашида бўшаб қолган депутат
лик ўрни учун сайловда қатнашиш учун тақдим этган 
ҳужжатларини кўриб чиқиб, Ўзбекистон Республикаси 
Сайлов кодексининг 20, 89-моддаларига мувофиқ, 
Халқ депутатлари Тошкент вилояти Кенгашига сай
лов ўтказувчи Тошкент вилояти сайлов комиссияси

Қ А Р О Р   Қ И Л А Д И:
1. Ўзбекистон “Адолат” социал-демократик партияси 

Тошкент вилояти Кенгашига Халқ депутатлари Тошкент 
вилояти Кенгашида бўшаб қолган депутатлик ўрни учун 
сайловда қатнашишига ижозат берилсин.

2. Мазкур қарор  матбуотда эълон қилинсин.

Тошкент вилояти сайлов 
комиссияси раиси              Ж. НАСРЕДИНОВ

Нурафшон шаҳри, 2021 йил 7 февраль

Халқ депутатлари Тошкент вилояти Кенгашига
сайлов ўтказувчи вилоят сайлов комиссияси

Қ А Р О Р И
ЎЗБЕКИСТОН “МИЛЛИЙ ТИКЛАНИШ” ДЕМОКРАТИК ПАРТИЯСИ ТОШКЕНТ ВИЛОЯТИ 

КЕНГАШИГА ХАЛª ДЕПУТАТЛАРИ ТОШКЕНТ ВИЛОЯТИ КЕНГАШИДА БЎШАБ ªОЛГАН ДЕПУТАТЛИК 
ЎРНИ УЧУН ЎТКАЗИЛАДИГАН САЙЛОВДА ªАТНАШИШИГА ИЖОЗАТ БЕРИШ  ТЎ£РИСИДА

Ўзбекистон “Миллий тикланиш” демократик партияси Тошкент вилояти Кенгашининг Халқ 
депутатлари Тошкент вилояти Кенгашида бўшаб қолган депутатлик ўрни учун сайловда қат
нашиш учун тақдим этган ҳужжатларини кўриб чиқиб, Ўзбекистон Республикаси Сайлов ко
дексининг 20, 89-моддаларига мувофиқ, Халқ депутатлари Тошкент вилояти Кенгашига сай
лов ўтказувчи Тошкент вилояти сайлов комиссияси

Қ А Р О Р   Қ И Л А Д И:
1. Ўзбекистон “Миллий тикланиш” демократик партияси Тошкент вилояти Кенгаши

га Халқ депутатлари Тошкент вилояти Кенгашида бўшаб қолган депутатлик ўрни учун 
сайловда қатнашишига ижозат берилсин.

2. Мазкур қарор  матбуотда эълон қилинсин.

Тошкент вилояти сайлов 
комиссияси раиси                                    Ж. НАСРЕДИНОВ

Нурафшон шаҳри, 2021 йил 7 февраль

Халқ депутатлари Тошкент вилояти Кенгашига
сайлов ўтказувчи вилоят сайлов комиссияси

Қ А Р О Р И
ЎЗБЕКИСТОН ЭКОЛОГИК ПАРТИЯСИ ТОШКЕНТ ВИЛОЯТИ КЕНГАШИГА ХАЛª 

ДЕПУТАТЛАРИ ТОШКЕНТ ВИЛОЯТИ КЕНГАШИДА БЎШАБ ªОЛГАН ДЕПУТАТЛИК ЎРНИ 
УЧУН ЎТКАЗИЛАДИГАН САЙЛОВДА ªАТНАШИШИГА ИЖОЗАТ БЕРИШ  ТЎ£РИСИДА
Ўзбекистон Экологик партияси Тошкент вилояти Кенгашининг Халқ депутат

лари Тошкент вилояти Кенгашида бўшаб қолган депутатлик ўрни учун сайловда 
қатнашиш учун тақдим этган ҳужжатларини кўриб чиқиб, Ўзбекистон Республика
си Сайлов кодексининг 20, 89-моддаларига мувофиқ, Халқ депутатлари Тошкент 
вилояти Кенгашига сайлов ўтказувчи Тошкент вилояти сайлов комиссияси

Қ А Р О Р   Қ И Л А Д И:
1. Ўзбекистон Экологик партияси Тошкент вилояти Кенгашига Халқ депутат

лари Тошкент вилояти Кенгашида бўшаб қолган депутатлик ўрни учун сайловда 
қатнашишига ижозат берилсин.

2. Мазкур қарор  матбуотда эълон қилинсин.

Тошкент вилояти сайлов 
комиссияси раиси                                 Ж. НАСРЕДИНОВ

Нурафшон шаҳри, 2021 йил 8 февраль

Донишмандлик – ҳақиқатни сўзламоқ 
ва табиатга қулоқ тутиб, унга бўйсунмоқ
ликдан иборатдир.

* * *
Ўзини англаш ва фикрлаш ҳамма 

одамларга хосдир.
* * *

Ғазаб билан курашиш мушкул: унинг 
истаклари учун ҳаётинг қурбон бўлади. 
Лаззат билан курашиш эса ундан ҳам 
қийин.

* * *
Токи биз тирик эканмиз, руҳимиз 

ўликдир. Ўлганимиздан кейин улар ти
рилади.

* * *
Ўзида йўқ нарсалар учун ғам чекмай

диган, боридан қувонадиганлар ақлли 
кишилардир.

* * *
Нафақат ёвни енгганлар, балки ўз 

нафси устидан ҳукмронлик қила олган
лар ҳам марддирлар. 

Файзободлик Хислат Берди
ев нафақат қишлоқнинг, балки 
туманнинг қўли гул ҳунарманд-
ларидан. Ҳудуддаги дўконлар 
пештахтасида кўзни қамаштириб 
турган ажойиб ганчли гулдонлар
нинг аксариятини у ясаган.

Ёшликдан қизиқиб, номдор 
устага шогирд тушиб ўрганган 
ҳунари бугун Хислат ва ака-син
гилларига оилавий тадбиркор
ликни йўлга қўйиш учун яхши 
бир имконият яратди.

– Ҳар куни 10-12 дона гул
дон, ганч ҳайкалчалар ясаймиз, 
– дейди ҳунарманд. – Тайёр 
маҳсулотни пойтахт бозорла
ридаги мижозларимиз улгуржи 
харид қилишади, даромадимиз 
чаккимас. Пандемия шароити
да ҳам ишни тўхтатмадик. Анча 
маҳсулот тайёрлаб қўйдик. 
Мана бозорлар очилиши билан 
бизнинг буюмларга ҳам харидор 
кўпаймоқда.

Якка тартибдаги тадбиркор 
сифатида иш олиб бораётган ёш 
уста яқинда банкдан олинган 10 
миллион сўмлик имтиёзли кредит 
ҳисобига хом ашё захирасини 

тайёрлаб қўйди. Эн
диликда фаолиятини 
кенгайтириш ва янги 
устахона қуриш ҳара
катида.

– Дадаси вафот 
этганида фарзанд
ларим ёш эди, – дейди қаҳра
монимизнинг онаси Муборак 
Бердиева. – Мен ҳам, улар ҳам 
жуда тушкунликка тушиб қолган 
эдик. Лекин, ёрдам сўраб эшик
ма эшик юришни ўзимга эп бил
мадим. Томорқа қилдик, мол-
хол боқдик. Хуллас, болаларни 
меҳнатга ўргатдим. Фарзандла
рим билимли, ҳунарли, серҳа
ракат бўлиб улғайдилар. Ҳозир 
ҳам ўғилларим ясаган буюмлар
га ҳамманинг ҳаваси келади. 
Билганини маҳалла болаларига 
ҳам ўргатишмоқда.

Ҳозирги кунда маҳалладаги 
бир қанча ёшлар ушбу ҳунар
ни ўрганиш учун Хислат акага 
шогирд тушишган. Қобилиятли 
шогирдлар орасида 36-мактаб 
битирувчиси Миролим Ирисбо
ев ҳам бор. Болаликдан ноги
ронлиги бўлса ҳам устозлари

нинг саъй-ҳаракати билан уйда 
таълим олган Миролим бу ҳу
нарни ўрганишга қунт билан ки
ришди. Қолипдан чиққан тайёр 
идишга ранг бериш, гўзал нақ
шу нигорларига зарҳал билан 
ишлов беришнинг ҳадисини 
олиб улгурди. Баъзилар тўрт 
мучаси соғ бўла туриб бир иш
нинг бошини тутмайди. Шу ка
биларга Миролимни ўрнак қил
са бўлади.

Умид қиламизки, келажакда 
қаҳрамонимиз йўлини давом 
эттирадиган кўплаб ёшлар ети
шиб чиқади ҳамда ҳунарманд
чилигимиз ривожига ўз ҳиссала
рини қўшишади.

Суҳробжон САДИРОВ
/Тошкент ҳақиқати/

Аброр ЭСОНОВ
олган сурат

Фестивалга қарийб 200 нафар спорт тарғибот
чилари ҳамда 25 нафар оммавий ахборот восита
лари ходимлари жалб этилди.

Иккинчи бор ўтказилган фестивалдан кўзлан
ган асосий мақсад – турли ташкилотларда фао
лият кўрсатаётган спорт тарғиботчилари орасида 
жисмоний тарбия ва спорт билан мунтазам шуғул
ланишни кенг тарғиб қилиш, қолаверса, улар 
ишлаётган ташкилотларда соғлом турмуш тарзи
ни оммалаштириш, ходимлар иштирокида турли 
спорт мусобақалари ўтказишни анъанага айлан
тиришдан иборат.

Фестиваль доирасида спорт тарғиботчилари 
учун махсус ўқув-семинар ҳам ташкил этилди.

¥УНАРНИНГ
минг  бир
ХИСЛАТИ

Тадбиркорлик

Бўстонлиқ тума-
нининг Чимён қишлоғида 

анъанавий “Чимган Челленж” 
эко сайёҳлик спорт фестивали бўлиб 
ўтди, деб хабар бермоқда ЎзА. Мазкур 

фестивалда мамлакатимиздаги вазирлик 
ва идоралар ҳамда йирик корхона-таш-
килотларнинг спорт тарғиботчилари 

баскетбол, волейбол, бадминтон, 
мини-футбол, тоғ чанғиси ва сно-

уборд бўйича ўзаро мусобақа-
лашишди.

Охирги йилларда рес-
публика миқёсида 

аҳоли бандлигини таъ-
минлашга жуда катта 
эътибор қаратилмоқда. 
Бунинг натижаси ўла-
роқ, кўпгина ишсиз фуқа-
ролар даромад манбаига 
эга бўлишди, ўз оилавий 
бизнесларини йўлга қўй-
ишди. Хусусан, Пискент-
да ҳам бу ишлар доимий 
эътиборда. Бугунги кунда 
туманда кўплаб ҳунар-
мандлар фаолият юри-
тишмоқда. Шундай-
лардан бир – Хис лат 
Бердиев.

Ф естиваль

Чимён ҳаяжонлари

Инсоф бергани
рост  бўлсин!

Чекка қишлоқда яшовчи
Эгамқул бобонинг

мухбир йигитга берган интервьюси

– Мухбир болам, элимизда
Кўп янги гап бўлаётир.
Ҳатто бизнинг қишлоққа ҳам
Шамоллари келаётир.
 
Қизиқ бўлди тунов куни,
Кўчамизга одам тўлди.
Аловуддин чироғини
Ишқаганми, нима бўлди?
 
Шимарганча енгларини,
Ишга қаттиқ боғлаб белди –
Ҳовлимизга беш-ўн раҳбар
Эшик қоқиб кириб келди.
 
Вой-бў, бунча савлатдорлар
Атрофимни ўраяпти,
Бири олиб, бири қўйиб,
Аҳволимни сўраяпти.
 
Қизиқ бўлар экан, мени
Ўзларига тенг кўрса, денг.
Бири вазир, бири ҳоким:
“Бизга хизмат”, деб турса, денг.
 
Болам, бу каттаконларни
Тилвизўрда кўрар эдим.
Улар бизнинг ҳолимизни
Биларми, деб сўрар эдим.
 
Ахир, раҳбар деган одам
Кастумига сиғмасди-ку.
Йил ўн икки ой салқингина
Кабинетдан чиқмасди-ку.
 
Ҳоким бува ҳукми – ҳукм,
Ёнига ҳам боролмасдик.
Дардимизни айтай десак,
Ҳузурига киролмасдик.
 
Энди эса, ҳайрон қолдим,
Олдимизга келаяпти.
“Маҳаллабай ишлаймиз”, деб,
Жонга оро кираяпти.
 
Ёқа ушлаб қолдим, шояд,
Улар келгани рост бўлсин.
Ҳокимлару вазирларга
Инсоф бергани

рост бўлсин.
 
Яна бир кун белим оғриб
Турган эдим, бир иш бўлди.
Худди шу пайт билгандайин
Уч-тўрт врач кириб келди.
 
Ё, тавба-ей, булар қайдан
Оғриганим билди, дейман.
Ё халқ дардин билгич одам
Бошимизга келди, дейман.
 
Профессор экан бари,
На-ақ Тошкандан келишди.
Бола-бақра, ҳаммамизнинг
Соғлиғимиз текширишди.
 
Кўзимга ёш келди, болам,
Кўнгилларим эриб кетди.
Улар ҳатто сиҳатгоҳга
Йўлланма ҳам бериб кетди.
 
Табиб ўз оёғи билан
Ўзи келгани рост бўлсин.
Шифокору дўхтирларга
Инсоф бергани

рост бўлсин.

Агар билсанг, бу дунёда
Бонкчи деган кас бўларди.
Иши тушиб борган одам
Олдида хор-хас бўларди.
 
Қарз олиб, мол-ҳол қилай, деб
Борсак қовоғин уярди.
Арзимаган уч-тўрт сўмга
Бир дунё шартин қўярди.
 
Энди эса бонкчи ўзи,
Қаранг, уйма-уй юрибди,
Мана лойиҳа, кредит,
Фақат ишланг, деб турибди.
 
Тадбиркор ҳам одамларнинг
Кам-кўстига қараяпти.
Ўзим бўлайин, демасдан,
Эл корига яраяпти.
 
Ана, бири боғча қурди,
Бири ишнинг кўзин билди –
Зўр фабрика ташкил қилиб,
Юз одамни ишли қилди.

 
Одамларга ёрдам қилиб,
Ҳаммани тенг кўрар бўлсанг,
Асли инсоф деганинг шул,
Агар мендан сўрар бўлсанг.
 
Одамларга ёрдам – элга
Кўмак, дегани рост бўлсин.
Тадбиркору бонкчиларга
Инсоф бергани

рост бўлсин.
 
Яна гап кўп, айта берсам
То кечгача адо бўлмас.
Газетингда босиб чиқсанг,
Бу гапларим хато бўлмас.
 
Юртбошимиз бир келдию
Йўлга ҳам сон кириб қолди.
Сувлар келди, газлар келди,
Светга жон кириб қолди.
 
Стадион, кутубхона...
Обод қишлоқ бўлиб қолдик.
Шаҳардан ҳеч камимиз йўқ,
Кўнглимиз бут, тўлиб

қолдик.
 
Мактаб қадди тикланётир,
Таълим ҳам шунга хос

бўлсин.
Энди домла-маллимларга
Инсоф бергани

рост бўлсин.

 Уйли бўлди участкавой,
Маҳалламиз обод бўлди.
Раисимиз ҳокимларнинг
Майлисидан озод бўлди.
 
Эл оралаб юрар улар,
Хизмат иззатга мос бўлсин.
Оқсоқолу посбонларга
Инсоф бергани

рост бўлсин.
 
Самад қўшним касал бўлиб,
Уйда ётиб қолган эди,
Кенжам қандай ўқитсам, деб,
Боши қотиб қолган эди.
 
Минг қиз билан Шарапат ҳам
Грантларга кириб кетди.
Контрактнинг ташвишидан
Қўшнимни қутқариб кетди.
 
Аёллару ёшларни деб
“Темир дафтар” тутиляпти.

Қанча одам ишли бўлиб,
Камбағалликдан қутуляпти.
 
Одамларнинг дуосини
Олай дегани рост бўлсин.
Сектор раҳбарларига
Инсоф бергани

рост бўлсин.
 
Кеча лекин озроқ изза
Бўлиб қолдик, мухбир болам.
Ер ёрила қолмади-ю
Кириб кетолмадик биз ҳам.
 
ЭМ-ЧЕ-ЭСдан аскарлар кеп,
Ўтинимиз ёриб берди.
Сал бўлмаса, супра ёйиб,
Хамиримиз қориб берди.
 
Оппоқ сочли бир генерал
Деворимиз оқлай кетди.
Уялтириб ҳаммамизни,
Юрагимиз қоқлай кетди.
 
Ахир, уйда девдай ўғлим
Тилпон ўйнаб ётган эди.
Яна бири тилвизўрга
Қараганча қотган эди.
 
Туриб кетдик ўрнимиздан,
Хижолатдан ўлай дедик.
“Ўз кунингга ярамасанг,
Бу кунингдан ўл-эй”, дедик.

Ғафлат босмай, одамлар ҳам
Сал ғайратга тўлсин экан.
Давлат элим деса, эл ҳам
Шунга лойиқ бўлсин экан.
 
Ўғилларим бир гектардан
Ерни олиб иш бошлади.
Қизим тикувчилик очди,
“Тик-ток”иниям ташлади.
 
Эси кирди момонгниям,
Кўз юмиб у сериялга,
Наваралар тарбиясин
Қайта бошдан олди қўлга.
 
Ўзгарди шу жужуқларам,
Бири кашта тўқияпти.
Бири кампуйтер ўйнамай,
Навоийни ўқияпти.
 
Янги замон боласи-да,
Тарбиясиям соз бўлсин.
Момонггаям, болларгаям
Инсоф бергани

рост бўлсин.
 
Шундай гаплар, мухбир болам,
Қизиқ ишлар бўлаётир.
Ҳатто бизнинг одамлар ҳам
Ўзгаришлар қилаётир.
 
Билсанг, асли ғурбат, ғийбат
Бекорчининг иши экан.
Энг тинч одам ким, десанг, бу
Ишлаётган киши экан.
 
Ҳар банданинг умид билан
Худо дегани рост бўлсин.
Одамларга ҳам диёнат,
Инсоф бергани

рост бўлсин.
 
Сен-чи, болам, яқинингга
Йўлатмасдинг-ку ҳар кимни.
Мана, энди ўзинг келиб,
Эшитяпсан аҳволимни.
 
Мухбир деган элнинг дардин
Ёзсин-у, сўзи рост бўлсин.
Мухбир болам, ўзингга ҳам
Инсоф бергани

рост бўлсин.
 
Қаранг, оддий халқ дардини
Ўйлайдиган бор экан-да.
Халқим деган жўмардларга
Халқ дуоси ёр экан-да.
 
Бўларкан-ку, қисқа вақтда
Шунча ишлар қилинди-ей.
Буни кўриб дўст-душманнинг
Тан бергани билинди-ей.
 
Унутмай энди инсофни,
Раҳбарлар халқ томон бўлсин.
Шу ишлар бошида турган,
Юртбошимиз омон бўлсин!

Эгамқул бобонинг
сўзларини мухбир

Қурбон ЖОНҚОБИЛ
оққа кўчирди.

("Янги Ўзбекистон" 
газетасининг 2021 йил  

13 февраль сонидан олинди)

Бу воқеага ўн йил
дан кўп бўлди. У пайтда 
ота-онам ҳаёт эди. Бир 
куни қиш лоққа, уйга бор
сам, иккита уста ўриндиқ 
ясаётган экан. Ҳамма 

ишда бўлгани учун онам 
уларга овқат пишириш 
билан овора. Ҳаво ис
сиқ, онам ўчоққа ўт 
ёқиб, ош дамламоқ да. 
Онамга ачиниб кетдим. 
Ёшлигимга бордим, 

 шекилли, онамга:
– Сизга нима зарур. 

Шу ўриндиқ нимага ке
рак. Саратонда дамин
гизни олсангиз бўлмай
дими, – деди.

Онам менга жавоб 
бермай қозонга андар
мон бўлди. Лекин нима
гадир маъюс тортди.

Усталар билан гап-
лашган киши бўлдим. 
Аччиғим тарқамаган эди. 

Усталардан ёши каттаси 
менга савол берди. 

– Сиз ҳожи онанинг 
Тошкентдаги ўғлимисиз?

– Ҳа.
– Ҳожи она бу ўрин

диқни сиз учун ясата
яптилар, – деди уста. 
– Қишлоқдаги дарвозан
гизни олдига қўйдирмоқ
чилар. “Ўғлим болалари 
билан ўтиради”, деб айт-
дилар.

Устанинг гапига пар
во қилмадим. 

Кўп ўтмай онам ва
фот этди.

Бугун ўша ўриндиқ 
менинг дарвозам олди
да эмас, онамнинг қабри 
ёнида турибди.

Онам ясатган ўрин
диқда ўтириб, онам би
лан гаплашаман. Қуръон 
ўқийман. Онам билан 
боғлиқ хотиралар бир-
бир кўз олдимдан ўта
ди...

Фарруҳ ҲАМРОЕВ

¤ринди³

